
ТЛУМАЧАЛЬНАЯ ЗАПІСКА 
 

Дысцыпліна “Акцёрскае майстэрства” з’яўляецца адной з 
прафілюючых у працэсе падрыхтоўкі рэжысёраў, арганізатараў 
тэатральнай творчасці, выкладчыкаў спецыяльных тэатраль-
ных дысцыплін спецыяльнасці 1-18 01 01 “Народная творчасць 
(па напрамках)”, напрамку спецыяльнасці 1-18 01 01-03 “На-
родная творчасць (тэатральная)”. Яе выкладанне неразрыўна 
звязана з засваеннем студэнтамі іншых спецдысцыплін, такіх, 
як “Рэжысура”, “Сцэнічная мова”, “Сцэнічны рух”, “Пласты-
ка”, “Фехтаванне”, “Грым”, “Вакал”. 
Аснову для выкладання дадзенай дысцыпліны складаюць 

лепшыя здабыткі нацыянальнай (Е.А.Міровіч, К.М.Саннікаў, 
В.П.Рэдліх і інш.) і замежнай акцёрскіх школ, асабліва спад-
чына К.С.Станіслаўскага, У.І.Неміровіча-Данчанкі, Я.Б.Вах-
тангава, М.А.Чэхава, У.Э.Меерхольда і інш.  
Галоўнай мэтай навучання з’яўляецца знаёмства студэнтаў з 

асновамі выканальніцтва на сцэнічнай пляцоўцы і практычнае 
авалоданне імі ў эцюдах, урыўках з інсцэніраваных і драматыч-
ных твораў, тэматычным канцэрце, аднаактовых і шматакто-
вых спектаклях. 
Асноўныя задачы дысцыпліны: 
– знаёмства з сістэмай Станіслаўскага і практычнае ава-

лоданне элементамі ўнутранага і знешняга сцэнічнага самаад-
чування акцёра па прынцыпу паэтапнасці і паслядоўнасці: ад 
вывучэння элементаў унутранай тэхнікі да стварэння мастац-
кага вобраза ў шматактовым спектаклі; 

– знаёмства з прафесійнай акцёрскай этыкай і дысцыплінай 
(паводле К.С.Станіслаўскага) і выкарыстанне на практыцы; 

– авалоданне асновамі стварэння сцэнічнага вобраза ў роз-
ных па жанры і стылі работах; 

– раскрыццё і развіццё арганічнай прыроды акцёра, яго ча-
лавечай і творчай індывідуальнасці; 

– выхаванне пачуцця ансамблевасці, калектыўнай творчасці 
ў тэатральным мастацтве; 

– выхаванне творчай самастойнасці будучага рэжысёра ў ра-
боце над стварэннем сцэнічнага вобраза ў драматургіі малых і 
вялікіх формаў, канцэрце. 
У адпаведнасці з адукацыйнымі стандартамі выпускнік паві-

нен ведаць: 

– асновы сістэмы К.С.Станіслаўскага і вучэнне аб тэатры 
У.І.Неміровіча-Данчанкі; 

– прынцыпы псіхафізічнага існавання акцёра на сцэне; 
– стылявыя асаблівасці акцёрскай ігры; 
– прыёмы творчых падыходаў да ўвасаблення сцэнічнага 

вобраза; 
– методыку працы над роляй у розных жанрава-стылявых 

драматычных творах; 
– этапы засваення прапаноўваемых абставінаў п’есы і ролі; 
– прынцыпы кампазіцыйнай будовы сцэнічнага вобраза; 
– прыёмы псіхафізічнага галасавога трэнінгу; 
– асновы сцэнічнага руху; 
– асновы грыміравання; 
– асновы вакальнага выканальніцтва. 
Павінен умець: 
– выкарыстоўваць метад фізічных дзеянняў і дзейсны аналіз 

ролі ў працэсе падрыхтоўкі спектакля і ўвасаблення сцэнічнага 
вобраза; 

– ствараць “біяграфію” ролі і вобраза; 
– валодаць голасам і пластыкай у мэтах стварэння сцэнічнага 

вобраза на аснове аўтарскай характарыстыкі дзеючых асоб; 
– распрацоўваць і праводзіць трэнінгі па раскрыцці і развіцці 

псіхатэхнікі акцёра; 
– выкарыстоўваць веды, набытыя ў галіне акцёрскага май-

стэрства, у выкладчыцкай дзейнасці. 
Дзеля дасягнення пастаўленай мэты і вырашэння задач на-

вучання дысцыпліна “Акцёрскае майстэрства” выкладаецца на 
працягу ўсіх 4,5 гадоў навучання. Агульная колькасць вучэб-
ных гадзін – 610 (з іх 310 – аўдыторныя). Прыкладнае размер-
каванне аўдыторных гадзін па відах заняткаў: лекцыі – 10, 
лабараторныя – 42, практычныя – 200, індывідуальныя – 58 га-
дзін. У мэтах найлепшага замацавання пройдзенага матэрыялу 
рэкамендуецца праводзіць псіхафізічны акцёрскі трэнінг, 
займацца эцюдамі не толькі на першым і другім курсах, але і 
на працягу ўсіх гадоў навучання.  
У мэтах пастаяннага педагагічнага кантролю рэкамендуецца 

штосеместрава праводзіць творчыя курсавыя паказы. З вызна-
чаных тыпавым вучэбным планам формаў кантролю рэкамен-
дуецца праводзіць: 1, 2, 3, 7-ы семестры – экзамены, 5-ы і 8-ы – 
залікі.  

ТЭМАТЫЧНЫ ПЛАН 
 

У тым ліку  
 

Назвы тэм 

Коль-
касць 
аўд. 
гадзін ле

кц
. 

пр
ак
т.

 

ла
ба
ра
т.

 

ін
ды
ві
д.

 

Раз д зел  I .  Спецыфіка акцёрскай 
прафесіі 

12 2 10   

Тэма 1. Уводзіны ў курс 2 2 -- -- -- 
Тэма 2. Школа “перажывання” і школа 
“прадстаўлення” 

4 -- 4 -- -- 

Тэма 3. Развіццё сістэмы Станіслаўскага 6 -- 6 -- -- 
Раз д зел  I I .  Асноўныя элементы 
сістэмы Станіслаўскага. Практыка-
ванні і эцюды 

 
86 

 
-- 

 
50 

 
6 

 
30 

Тэма 4. Унутраныя элементы сцэнічнага 
самаадчування акцёра  

43 -- 25 3 15 

Тэма 5. Знешнія элементы сцэнічнага 
самаадчування акцёра 

43 -- 25 3 15 

Раз д зел  I I I .  Спецыфіка стварэння 
сцэнічнага вобраза ў інсцэніроўках па-
водле празаічных (паэтычных) твораў  

 
56 

 
2 

 
40 

 
10 

 
4 

Тэма 6. Работа акцёра ў працэсе 
стварэння сцэнічнага вобраза ў інсцэні-
роўках паводле празаічных (паэтычных) 
твораў беларускіх (замежных) аўтараў 

 
56 

 
2 

 
40 

 
10 

 
4 

Раз д зел  I V .  Асновы работы над 
сцэнічным вобразам у аднаактовай 
драматургіі і тэматычным канцэрце 

 
36 

 
2 

 
20 

 
10 

 
4 

Тэма 7. Работа акцёра ў аднаактовых тво-
рах беларускай (замежнай) драматургіі  

 
20 

 
2 

 
10 

 
6 

 
2 

Тэма 8. Асаблівасці работы выканаўцы 
ў тэматычным канцэрце. Роля вядучага 
канцэрта 

 
16 

 
-- 

 
10 

 
4 

 
2 

Раз д зел  V .  Спецыфіка стварэння 
сцэнічнага вобраза ва ўрыўку з 
шматактовай драматургіі 

 
50 

 
2 

 
40 

 
4 

 
4 

Тэма 9. Асаблівасці работы акцёра ва 
ўрыўку з шматактовай драматургіі 
беларускага (замежнага) аўтара 

 
50 

 
2 

 
40 

 
4 

 
4 

Раз д зел  V I .  Спецыфіка стварэння 
сцэнічнага вобраза ў шматактовай 
драматургіі 

70 2 40 12 16 

Тэма 10. Работа акцёра над роляй у 
працэсе пастаноўкі курсавога спектакля 

70 2 40 12 16 

 Усяго… 310 10 200 42 58 

ЗМЕСТ ДЫСЦЫПЛІНЫ 
 
 

Раздзел  І .  Спецыфіка акцёрскай прафесіі 
 

Тэма  1 .  Уводзіны ў курс  
Мэта і задачы курса. Патрабаванні. Літаратура па праблеме 

выкладання дысцыпліны “Акцёрскае майстэрства”. Тэатр як 
від мастацтва. Знаёмства з асаблівасцямі акцёрскай прафесіі. 

 
Тэма  2 .  Школа “перажывання” і школа “прадстаўлення”  
Асноўныя элементы сістэмы Станіслаўскага. Этыка і дысцы-

пліна акцёра. 
 
Тэма  3 .  Развіццё сістэмы Станіслаўскага  
Пошукі Я.Вахтангава, М.Чэхава, У.Меерхольда, Е.Гратоў-

скага, П.Брука, А.Васільева і інш. 
 

 
Раздзел  І І . Асноўныя элементы сістэмы 
Станіслаўскага. Практыкаванні і эцюды  

 
Тэма  4 .  Унутраныя элементы1 сцэнічнага самаадчуван-

ня акцёра  
Уяўленне, “калi б”, “прапанаваныя абставiны”; “кавалкi” i 

задачы; увага i яе аб’екты; сцэнічнае дзеянне; адчуванне 
праўды i вера; унутраны тэмпарытм; эмацыянальная памяць; 
сцэнічныя зносіны; сцэнічныя прыстасаванні; логiка i пасля-
доўнасць пачуццяў; унутраная характарнасць; унутраная сцэ-
нiчная абаяльнасць; унутраная этыка i дысцыплiна; унутраная 
вытрымка i завершанасць. 

                                                
1 Усе пералічаныя элементы існуюць у жыцці ў гарманічным адзінстве, але ў працэсе навучання 

асновам акцёрскай прафесіі яны вывучаюцца і даследуюцца як паасобку, так і комплексна. Кожны 
эцюд утрымлівае ў сабе і назіральнасць, і дзеянне, і падзею, і канфлікт, і творчую фантазію. Таму 
падзел на тэмы – умоўны.  Засваенне той ці іншай тэмы студэнтамі не абмяжоўваецца адведзенымі 
аўдыторнымі гадзінамі, а пераход да новай тэмы не забараняе звяртацца да пройдзенага па праграме. 
Па меры неабходнасці педагог па акцёрскаму майстэрству мае права вяртацца да не поўнасцю за-
своенага студэнтамі матэрыялу. 

Практыкаванні і эцюды: творчы “зачын”2; трэнінг3; рассла-
бленне мышцаў; сцэнічная ўвага і жыццёвая назіральнасць; 
сцэнічнае бачанне; фантазія і творчае ўяўленне; сцэнічнае 
дзеянне; сцэнічная падзея; дзеянне ў прапанаваных абставінах; 
творчае апраўданне; памяць простых фізічных дзеянняў; ус-
прыманне і ацэнка факта; сцэнічныя прыстасаванні; знаёмства 
з элементамі сцэнічнай атмасферы.  

 
Тэма  5 .  Знешнія элементы сцэнічнага самаадчування 

акцёра 
Расслабленне мышцаў; голас, гук, дыханне; дыкцыя; адчу-

ванне формы фразы i законы мовы; дэкламацыя, адчуванне 
верша; адчуванне руху, дзеяння, знешняй формы; знешнi тэм-
парытм; жэстыкуляцыя і пластыка; логiка i паслядоўнасць фi-
зiчных дзеянняў; характарнасць (адчуванне сцэнічнага вобра-
за); знешняя сцэнiчная абаяльнасць; знешняя этыка i дысцы-
плiна; адчуванне дэкарацыi, сцэны; адчуванне групы (адчуван-
не партнёра). 

Практыкаванні і эцюды: творчы “зачын”; трэнінг; рассла-
бленне мышцаў; сцэнічная ўвага і жыццёвая назіральнасць; 
сцэнічнае бачанне; фантазія і творчае ўяўленне; сцэнічнае 
дзеянне; сцэнічная падзея; сцэнічнае дзеянне ў прапанаваных 
абставінах; сцэнічная кампазіцыя; творчае апраўданне; памяць 
простых фізічных дзеянняў і адчуванняў; успрыманне і ацэнка 
факта; сцэнічныя прыстасаванні; сцэнічныя зносіны; стварэнне 
атмасферы; эцюды-асацыяцыі рэчаў; “жывёльны свет”; 
“цырк”; эцюды на “апраўданае маўчанне”, “моўчкі ўдвух”; 
эцюды па матывах твораў жывапісу і скульптуры; эцюды па 
                                                

2 Творчыя “зачыны” – самастойна падрыхтаваны студэнтамі ў пазааўдыторны час творчы паказ на 
любую тэму: лес, мора, рынак, вакзал, вуліца і г.д. Тэма “зачыну” задаецца педагогам; адзін са 
студэнтаў выконвае функцыі рэжысёра; курс прымае ўдзел у якасці выканаўцаў. Мэта такіх паказаў  
перад пачаткам практычных заняткаў па рэжысуры і майстэрству акцёра – абуджэнне творчай 
прыроды студэнтаў-рэжысёраў, развіццё ўвагі, назіральнасці, уяўлення, фантазіі, вобразнага бачання, 
засваенне асноў стварэння калектыўнага паказу. Творчыя “зачыны”  могуць у далейшым 
ператварыцца ў цікавыя групавыя эцюды і ўвайсці ў праграму экзаменаў або творчых паказаў курса.     

3 Трэнінг – комплекс заданняў, мэтанакіраваны на раскрыццё і развіццё акцёрскіх здольнасцей 
студэнтаў-рэжысёраў. Распрацоўваецца педагогам па акцёрскаму майстэрству ў залежнасці ад 
фізічных і творчых даных студэнтаў і пастаўленай педагагічнай мэты. Асновай для стварэння 
трэнінгавых заданняў служаць працы: Гиппиус, С.В. Гимнастика чувств: тренинг творческой 
психотехники / С.В.Гиппиус. – М.: Искусство, 1967 (альбо перавыданне); Грачёва, Л.В. Актерский 
тренинг: теория и практика / Л.В.Грачёва. – СПб.: Речь, 2003; Мастерство актера: учеб. программа по 
специальности 1-17 01 01 “Актерское искусство” / сост. Л.А.Монакова. – Мн.: БГАИ, 2006; 
Воронецкий, Ф.С. Основы мастерства актера: учеб. пособ.  / Ф.С.Воронецкий. – Мн.: БГАИ, 2003; 
Мішчанчук, У.А. Псіхафізічны трэнінг: вуч.-метад. дапам. для спецыяльнасці Г 11.01 00 “Акцёрскае 
мастацтва” (завочная форма навучання) / У.А.Мішчанчук. – Мн.: БДАМ, 1999; Новицкая, Л.П. 
Тренинг и муштра: изучение элементов психотехники актерского мастерства: для режиссеров-
педагогов культ.-просвет. училищ и нар. театров / Л.П.Новицкая.  – М.: Сов. Россия, 1969. 

матывах літаратурных твораў; эцюды “на паўзу”; эцюды па 
матывах музычных твораў; эцюды-імправізацыі на прапана-
ваную выкладчыкам тэму (напрыклад, “на тры словы” і інш.). 

 
 

Раздзел  ІІІ. Спецыфіка стварэння сцэнічнага вобраза  
ў інсцэніроўках паводле празаічных (паэтычных) твораў  

 
Тэма  6 .  Работа акцёра ў працэсе стварэння сцэнічнага 

вобраза ў інсцэніроўках паводле празаічных (паэтычных) 
твораў беларускіх (замежных) аўтараў 

“Зачын”. Трэнінг. Прынцып выбару твора для інсцэніраван-
ня. Знаёмства з асноўнымі падзеямі з жыцця аўтара і асабліва-
сцямі яго творчасці, жанравай і стылістычнай накіраванасцю. 
Разбор твора і роляў. Стварэнне інсцэніроўкі. Вызначэнне 
асноўных і другарадных тэм і ідэй у творы і інсцэніроўцы, 
жанравых і стылявых асаблівасцей. Звышзадача твора і ролі. 
Прапанаваныя абставіны ў творы і інсцэніроўцы. Прапанава-
ныя абставіны ролі. Канфлікт у творы і інсцэніроўцы. Носьбіты 
скразнога і контрскразнога дзеяння ў творы і інсцэніроўцы. 
Кампазіцыя твора і інсцэніроўкі. Падзейны рад твора і інсцэ-
ніроўкі. Прынцыпы мізансцэнавання будучага спектакля. Ха-
рактарыстыка дзеючых асоб твора і інсцэніроўкі. Стварэнне 
“біяграфіі” ролі. Работа над унутранай і знешняй характар-
насцю сцэнічнага вобраза. Стварэнне рэпетыцыйнай атмасфе-
ры. Прагоны. Рэжым спектакля. Творчы паказ. 

 
 

Раздзел  ІV. Асновы работы над сцэнічным вобразам  
у аднаактовай драматургіі і тэматычным канцэрце 

 
Тэма  7 .  Работа акцёра ў аднаактовых творах беларус-

кай (замежнай) драматургіі  
“Зачын”. Трэнінг. Выбар п’есы. Размеркаванне роляў. Чытка 

па ролях. Аналіз творчасці аўтара. Разбор п’есы і роляў. Вы-
значэнне тэмы, ідэі, жанру (стылю) п’есы. Прапанаваныя аб-
ставіны п’есы і ролі. Вызначэнне звышзадачы ролі. Асноўны і 
другарадныя канфлікты, іх носьбіты. Кампазіцыя. Падзейны 
рад. Прынцып мізансцэнавання будучага спектакля. Характа-
рыстыка дзеючых асоб – аўтарская і рэжысёрская. Пошукі 

характарнасці ў рабоце над роляй: мова, жэсты, звычкі, паход-
ка, тэмперамент, “цэнтр цяжару” і інш. Работа ў выгарадках і 
на сцэнічнай пляцоўцы. Падбор музычна-шумавога і сцэнагра-
фічнага вырашэння. Работа з рэквізітам. Прынцыпы ўзаема-
дзеяння з гледачом. Сцэнічная атмасфера.  

 
Тэма  8 .  Асаблівасці работы выканаўцы ў тэматычным 

канцэрце. Роля вядучага канцэрта 
Стварэнне сцэнарыя тэматычнага канцэрта. Размеркаванне 

роляў. Падрыхтоўка канцэртных нумароў. Стварэнне дэкара-
цыйнага і музычнага афармлення канцэрта. Асаблівасці рэпе-
тыцыйнага працэсу. Прагоны канцэрта. Творчы паказ. 

 
 

Раздзел  V. Спецыфіка стварэння сцэнічнага вобраза  
ва ўрыўку з шматактовай драматургіі 

 
Тэма  9 .  Асаблівасці работы акцёра ва ўрыўку з шмат-

актовай драматургіі беларускага (замежнага) аўтара  
“Зачын”. Трэнінг. Прынцыпы і падыходы да выбару матэ-

рыялу. Падбор п’ес для аналізу і пастаноўкі. Вывучэнне твор-
часці аўтара, асаблівасцей яго стылю. Разбор п’есы і роляў. 
Выбар урыўка для пастаноўкі. Роля абранага ўрыўка ў кампа-
зіцыйнай будове п’есы. Размеркаванне роляў. Чытка па ролях. 
Вызначэнне тэмы, ідэі, жанру і стылю твора, урыўка і паста-
ноўкі. Прапанаваныя абставіны п’есы і ўрыўка. Кампазіцыйная 
будова п’есы і ўрыўка. Падзейны рад п’есы і ўрыўка. Канфлік-
ты ў п’есе і ўрыўку. Тэмпарытм развіцця дзеяння ў п’есе і 
ўрыўку. Характарыстыка дзеючых асоб, занятых ва ўрыўку. 
Прынцыпы мізансцэнавання будучага спектакля. Пошукі ха-
рактарнасці ў працэсе стварэння сцэнічнага вобраза. “Біягра-
фія” вобраза. Музычна-шумавое і сцэнаграфічнае вырашэнне 
ўрыўка. Сцэнічная атмасфера. Рэпетыцыйны працэс.  

Раздзел  VІ. Спецыфіка стварэння сцэнічнага вобраза  
ў шматактовай драматургіі 

 
Тэма  10. Работа акцёра над роляй у працэсе пастаноўкі 

курсавога спектакля 
“Зачын”. Трэнінг. Пошук п’есы для курсавога спектакля, 

прынцыпы адбору матэрыялу. Вывучэнне творчасці аўтара, яе 
асаблівасцей. Аналіз твора і роляў. Вызначэнне ідэйна-тэма-
тычнага зместу, стылю і жанру. Звышзадача п’есы, ролі і спек-
такля. Прапанаваныя абставіны п’есы, ролі і спектакля. Кампа-
зіцыя п’есы і спектакля. Канфлікты. Расстаноўка сіл у п’есе і 
спектаклі. Носьбіты скразнога і контрскразнога дзеяння. Ха-
рактарыстыка дзеючых асоб. “Біяграфія” ролі. Работа над ха-
рактарнасцю. Рэпетыцыя спектакля па актах. Сцэнаграфічнае і 
музычна-шумавое вырашэнне спектакля. Светлавое вырашэн-
не. Прынцыпы мізансцэнавання. Рэпетыцыі-прагоны курсавога 
спектакля. Рэжым спектакля. Паказ. Работа над спектаклем 
пасля прэм’еры. 

сура любительского театра” при написании курсовой работы 
“Постановочный план спектакля” и постановке дипломной 

чаков. – М., 1973. 

9. Гринер, В.А. Ритм в искусстве актера: метод. пособие для 

